
Amahugurwa ku mikoreshereze y’imfashansyigisho nshya
Kuwa gatanu, 15 Ugushyingo 2013

Hirya no hino mu gihugu habaye amahugurwa y’aba ‘Senior mentors’ yari agamije kubafasha
kumenya gukoresha imfashanyigisho zigezweho zizakoresha mu mashuri abanza, zikaba ziri mu
bwoko bw’inyandiko cyangwa amajwi. Nk uko biri muri gahunda y’Ikigo cy’igihugu gishinzwe
uburezi-gahunda yiswe ‘School-based Mentoring Program’, aba ba ‘mentors’ bazahugura
bagenzi babo bakorera ku bigo by’amashuri, na bo bakazahita bageza ubwo bumenyi ku
bayobozi b’ibigo, abashinzwe amasomo mu mashuri n’abarimu. Amahugurwa yatangiye kuwa
mbere w’iki cyumweru arangira kuwa gatanu, akaba yarateguwe n’'umushinga ugamije guteza
imbere gusoma no kubara (L3) nawo ukaba uterwa inkunga n’Ikigo cy’abanyamerika gishinzwe
iterambere mpuzamahanga (USAID).

Izo mfashanyigisho zateguwe na REB ifatanyije na L3 hagamijwe kongerera imbaraga
integanyanyigisho yari isanzweho no guteza imbere imyigishirize y’icyongereza, ikinyarwanda
n’imibare mu mwaka wa mbere n’uwa kabiri by’amashuri abanza. 1zo mfashanyigisho zifashisha
ibibere mu Rwanda, zikaba zigamije kurushaho gukundisha abana umuco wo gusoma no kwiga.
Muri zo harimo udutabo abarimu bifashisha mu masomo yabo, udutabo two gusoma tw’abana,
n’inkuru umwarimu azajya asomera abana. Harimo na za telephone Nokia n’indangururamajwi
abarimu n’abanyeshuri bifashisha mu masomo yabo-bityo akarushaho kuryoha kandi akagera ku
ntego.

Nk’uko Dr. Joyce Musabe, umuyobozi w’ishami rishinzwe integanyanyigisho muri REB
yabivuze, "izi mfashanyigisho zishingiye ku bushakashatsi bugezweho ku birebana n’imyigire
y’abana.”

Izi mfashanyigisho zishimangira ubushobozi bw’umwana bwo gusoma mu Kinyarwanda, nko
kumenya kugaragaza ijwi runaka mu jambo, no kumenya guhuza amajwi n’inyuguti.
Imfashanyigisho z’imibare zifasha abana kumenya gutekereza no gukora amahurizo.

1z’ icyongereza zifasha abarimu n’abanyeshuri kumva uburyo urwo rurimi ruvugwa n’abantu
baruzi neza, kandi zigafasha abana kurushaho kumenya kumva, kuvuga, gusoma no kwandika.

Nk’uko umwe mu bahuguwe, Nyaga Monica, ukomoka ku karere ka Nyabihu yabitangaje,
“abana bazarushaho gukunda ururrimi rw’icyongereza, cyane cyane kukivuga.

Nyuma yo gukorerwa igereragezwa mu mashuri 90, izi mfashanyigisho zizakwizwa mu mashuri
yose ya leta n’afashwa na leta, uhereye muri Mutarama 2014.



Aba ‘mentors’ bazagira uruhare rukomeye mu ikoreshwa ry’izi mfashanyigisho. Buri wese mu
ba ‘senior mentors’ mirongo itandatu azakurirana kandi ahugure abandi ba ‘mentors’ 16 bakorera
ku bigo by’amashuri. Aba na bo bazahugura abarimu n’abashinzwe amasomo mu mashuri
bakoreramo, bifashishije amavidewo n’izindi mfashanyigisho. Muri ayo mahugurwa, aba ‘senior
mentors’ bize kwigisha amasomo hifashishjwe ubuhanga bwa video, kugira ngo bibonere uko

izo mfashanyigihso nshya zikoreshwa, bige n’uburyo bushya bwo kwigisha bwazanywe n’iyi
gahunda.

Kuri Simon Ekwadi , umu’senior mentor’ ukorera mukarere ka Nyamasheke, “izi
mfashanyanyigisho ni agashya. Zizatuma abana barushaho kwiga bashishikaye."

Umushinga L3 uterwa inkunga na USAID, ugashyirwa mu bikorwa na Education Development
Center, ibifashijwemo n’abafatanyabikorwa barimo, REB, Ishuri nderabarezi rya Kaminuza y’u
Rwanga na Voluntary Services Overseas (VSO), Concern Worldwide, International Education
Exchange, na the Peace Corps

Education Development Center, Inc. (EDC) ni umuryango udaharanira inyungu ukorera
hirya no hino ku isi. Ufasha mu gukemura bimwe mu bibazo bikomeye mu burezi, mu buzima,
n’iterambere mpuzamahanga. EDC ifite imishinga 250 mu bihugu 30. Dusure kuri:

www.edc.org.



